
 

 

 

 

 

 

 

 

                2020 ел, 17 май      398 

 

 
 
 
 
 
Татарстан Республикасы Министрлар 
Кабинетының «Татарстан Республика-
сында яңа коронавирус йогышлы 
авыруы таралуны булдырмау чаралары 
турында» 2020 ел, 19 март, 208 нче 
карарына үзгəрешлəр кертү хакында 
 

 

 

Татарстан Республикасында санитар-эпидемиологик хəлне һəм яңа корона-
вирус йогышлы авыруы таралу үзенчəлеклəрен исəпкə алып, Татарстан Респуб-
ликасы Министрлар Кабинеты КАРАР БИРӘ: 

 
1. Татарстан Республикасы Министрлар Кабинетының «Татарстан Республи-

касында яңа коронавирус йогышлы авыруы таралуны булдырмау чаралары 
турында» 2020 ел, 19 март, 208 нче карарына (Татарстан Республикасы Министрлар 
Кабинетының 2020 ел, 10 май, 374 нче карары белəн кертелгəн үзгəрешне исəпкə 
алып) түбəндəге үзгəрешлəрне кертергə: 

3 нче пунктка түбəндəге эчтəлекле абзацлар өстəргə: 
«Әлеге чиклəү түбəндəгелəргə кагылмый: 
музейлар, китапханəлəр эшенə, шулай ук индивидуаль яки иң күбе 5 кешедəн, 

ə экскурсия эшен алып бару өчен махсуслаштырылган радиоҗиһаз булганда иң күбе 
10 кешедəн торган төркемнəргə экскурсия хезмəтлəре күрсəтүгə; 

профессиональ спортчыларга һəм Татарстан Республикасының һəм Россия 
Федерациясенең спорт төрлəре буенча җыелма командалары əгъзалары – 
спортчыларына ачык һавада күнекмəлəр ясауга; 

бер үк вакытта иң күбе 2 кеше катнашу һəм күнекмəлəр ясаучылар арасында 
кимендə 5 метр ераклык булу шарты белəн гражданнарның ачык һавада физик 
культура һəм спорт белəн шөгыльлəнүлəренə (əлеге шөгыльлəнүлəрне паркларда, 
урман паркларында, скверларда, күпфатирлы йортлар ишегалларында урнашкан 
балалар уен мəйданчыкларында, балалар мəйданчыкларында, спорт мəйданчык-
ларында үткəрүдəн тыш).»; 

4 нче пунктны түбəндəге редакциядə бəян итəргə: 
«4. 2020 елның 26 мартыннан санитар-эпидемиологик хəл яхшырганга кадəр 

түбəндəгелəр эшчəнлеген туктатырга: 



2 
 

а) спорт үзəклəре, йөзү бассейннары, фитнес-үзəклəр (бер тренер бер үк 
вакытта иң күбе бер кеше белəн күнекмəлəр ясау шартын үтəп, шəхси тренер белəн 
индивидуаль күнекмəлəр ясаудан тыш); 

б) кинотеатрлар (кинозаллар), төнге клублар (дискотекалар), балалар уен 
бүлмəлəре, балалар күңел ачу үзəклəре һəм башка күңел ачу оешмалары.»; 

5 нче пунктның «а» пунктчасына түбəндəге эчтəлекле абзац өстəргə: 
«тыштан (урамнан) аерым керү юлы булганда, килүчелəр ɵчен сəүдə залының 

файдалану мəйданы 400 кв.метрга кадəр булган азык-төлек булмаган товарлар белəн 

ваклап сəүдə итү объектларыннан тыш).». 

2. Бу карар 2020 елның 18 маеннан үз көченə керə дип билгелəргə. 

 

 

 

Татарстан Республикасы 

Премьер-министры                                                                                         А.В.Песошин  


